
Concilia Galliae 511-695 - Concilium Parisiense a. 573
Domnis semper suis atque apostolica dignitate colendis omnibus episcopis, qui in sancta synodo nunc parisius conuenerunt, pappolus carnotinae ciuitatis episcopus humulis uester. 

 

Ita nos canoneca institutio admonet, ut, quotiens aliquae exortae fuerint in ecclesia causae, synodali hoc conuentu debeat publecari.

 

Adeo, piissimi domni, in uestrae pietatis notitia haec, quae contra nos gesta sunt, per praesentis libelli nostri tenorem studuemus deferendum.

 

Ergo cum me ante aliquod temporis clericorum uel ciuium carnotinae ciuitatis uoluntas per consensum, cum conniuentia etiam metropolitani mei, fieri episcopum elegisset, quod annuente domino factum est, post aliquot dies quidam ex ipsius ciuitatis carnotinae territorio presbyter, nomine promotus, qui reliquerat sine litteras antecessoris mei cellolam suam, inliceta praesumptione parrociam meam, cui uocabulum est duno, quasi sub nomine episcopatus uisus est peruasisse; etiam ad facultaticulam ecclesiae, cui praeesse uideor, quantum in ipso pago esse constat, nescio per cuius ordinationem, simeli conditione peruasit.

 

Pro qua re supplex uester sanctitati uestrae suggero et per spiritum sanctum, qui in uobis habitat, et diem iudicii futuro et per remissionem peccatorum uobis domnis meis coniuro, ut hoc ita, qualiter uobis fieri non uultis, emendari iubeatis, quatenus nec per calledam praesumptionem quis audeat in postmodum per tumorem superbiae simelia perpetrare et simultas ecclesiae uestro studio et ordinatione iam christo propitio conquiescat.

 

Cuius suggessione synodus sancta spiritali fauore et canoneco ritu respondens haec contra taemerarios scripsit obiecta.

 

Domno suo adque beatissimo et meretis apostolico fratri egidio episcopo phylippus, sapaudus, priscus, constitutus, laban, felix, germanus, lucretius, item felix, clementinus, syagrius, optatus, gallomagnus, salunius, quinidius, item salunius, sagittarius, promotus, genesius, polemius, aunacharius, esychius, palladius, siluester, victor, pappolus, claudianus, heraclius, tetradius, licerius, leudobaudis et desiderius episcopi necnon launoueus presbyter.

 

Dum pro causis publicis priuatorum que quaerellis parisius moraremur, uir apostolicus frater noster domnus pappolus episcopus mediocretati nostrae detulit in quaerellam in castro dunensi, parrocia denique carnotina, quod castrum nec ad terreturium ciuitatis uestrae nec ad uestram prouinciam manifestum est pertenere, a uobis contra omnem rationem et contra canonicam disciplinam episcopum consecratum.

 

Et licet secundum prisca beatissimorum patrum decreta potuit huiusmodi excessus in uestra iniuria acerbius coerceri, sed nos caritatis iura seruantes beatetudini uestrae indecamus, ut presbyterum ipsum nomine promotum, qui omissa seueritate canonica a uobis dicetur tam taemerae consecratus, ut iuste debeat de gradus ipsius dignitate deponi, sicut canonum constituta sanxerunt, ad uos euocetis uel uobis cum reteneatis, ut iniuriam nec ecclesiae nec sacerdoti suo ulterius debeat inrogare.

 

Et quia a fratre uestro domno germano episcopo ad petitionem domni constituti metropolitani, ut ad synodum uenire deberet, est praesentanea inuitatione commonetus, quod quoque domnum constitutum et domnum germanum constat in synodum rettulisse, et ad synodum uenire distulit, idcirco nouerit beatitudo uestra hoc apud uniuersum praesenti tempore concilium constitutum, ut, si memoratus presbyter aut propria contumacia aut cuiuscumque potestates adsentatione in praedicta dunensi ecclesia praesumpserit sub huius subrepti honoris argumentatione ulterius resedere uel res ecclesiae ipsius amplius usurpare aut altaria benedicere, infantes confirmare uel ordinationes per quascumque parrocias facere aut episcopo suo fratri uestro domno pappolo resistere praua intentione praesumpserit, ab omni coetu episcoporum uel a communiones consortio perpetuo anathemate feriatur et frater noster domnus pappolus episcopus uel ecclesia carnotina parrocias, quas hucusque habuit, sub sua ordinatione debeat auxiliante domino gubernare; statuentes etiam, ut quicumque de populo illo benedictionem memorati promoti presbyteri post hoc edictum manifestatum uel publicatum aut expetierit aut accipere contentus fuerit, a communionis consortio uel ab ecclesiae liminibus arceatur.

 

Data constitutio diae tertio iduum septembrium anno xii regum domnorum nostrorum, indictione sexta, parisius.

 

Phylippus in christi nomine viennensis ecclesiae episcopus hanc constitutionem nostram subscripsi.

 

Sapaudus in christi nomine episcopus ecclesiae arelatensis hanc constitutionem nostram relegi et subscripsi.

 

Priscus in christi nomine episcopus ecclesiae lugdunensis constitutionem nostram relegi et subscripsi.

 

Constitutus in christi nomine episcopus ecclesiae senonicae constitutionem nostram relegi et subscripsi.

 

Laban peccator eclesiae elosanae consensi.

 

Felix in christi nomine episcopus eclesiae betorige constitutionem nostram subscripsi.

 

Germanus peccator etsi indignus in christi nomine episcopus eclesiae parisiacae constitutionem nostram relegi et subscripsi.

 

Lucritius acsi peccator in christi nomine episcopus ecclesiae deinsis constitutionem nostram subscripsi.

 

Item felix acsi peccator in christi nomine episcopus ecclesiae namneticae constitutionem nostram subscripsi.

 

Climentinus in christi nomine episcopus eclesiae aptensis constitutionem nostram subscripsi.

 

Syagrius in christi nomine aedorum episcopus constitutionem nostram subscripsi.

 

Optatus in christi nomine antepolitanae eclesiae episcopus constitutionem nostram subscripsi.

 

Gallomagnus in christi nomine episcopus ecclesiae trecassinae constitutionem subscripsi.

 

Salunius in christi nomine episcopus ciuitatis genauinsium constitutionem nostram relegi et subscripsi.

 

Quinidius in christi nomine episcopus ecclesiae vasinsium constitutionem nostram relegi et subscripsi.

 

Item salunius in christi nomine episcopus eclesiae ebridunensis constitutionem nostram relegi et subscripsi.

 

Sagittarius in christi nomine episcopus ecclesiae vappicensis constitutionem nostram subscripsi.

 

Promotus in christi nomine episcopus eclesiae glannatinae constitutionem nostram relegi et subscripsi.

 

Genesius in christi nomine episcopus eclesiae segestericae constitutionem nostram subscripsi.

Polemius in christi nomine episcopus eclesiae agenninsis constitutionem nostram subscripsi.

 

Aunaarius i dei nomine episcopus eclesiae autisioderinsis constitutionem nostram subscripsi.

 

Esychius in christi nomine episcopus eclesiae gratianopolitanae constitutionem nostram subscripsi.

 

Palladius in christi nomine episcopus ecclesiae sanctonicae constitutionem nostram subscripsi.

 

Siluester in christi nomine episcopus ciuitatis eclesiae vesonciensis constitutionem nostram subscripsi.

 

Victor in christi nomine episcopus eclesiae trecastinae constitutionem nostram relegi et subscripsi.

 

Pappolus in christi nomine episcopus eclesiae lingonicae constitutionem nostram relegi et subscripsi.

 

Claudianus in christi nomine episcopus eclesiae regensis constitutionem nostram relegi et subscripsi.

 

Heraclius in christi nomine episcopus eclesiae diniensis constitutionem nostram relegi et subscripsi.

 

Tetradius in christi nomine episcopus eclesiae venduascensis constitutionem nostram relegi et subscripsi.

 

Licerius in christi nomine episcopus eclesiae eloronensis constitutionem nostram relegi et subscripsi.

 

Leudobaudis peccator ecclesiae sagensis subscripsi.

 

Desiderius episcopus eclesiae telonensis constitutionem nostram relegi et subscripsi.

 

Launoueus presbyter in uicem ricomeri aurelianorum episcopi constitutionem nostram subscripsi.

 

Subscripta constitutio in basilica domni petri, indictione supra scripta, parisius.

 

Domino gloriosissimo adque sanctae ecclesiae catholicae filio sigisberto regi sapaudus, phylippus, priscus, constitutus, laban, felix, item felix, germanus, lucretius, climentinus, syagrius, gallomagnus, optatus, salunius, item salunius, quinidius, promotus, siluester, genesius, polemius, palladius, victor, sagittarius, aunaarius, isychius, claudianus, desiderius, heraclius, tetradius, pappolus, licerius et leudobaudis episcopi quantum ineffabili gaudio synodali concilio nuntiatur, quandoquidem a catholico principi res noua pro dilectione christi concipitur, tantum lamentabile execrandum que censetur, cum in ecclesia sancta contra deum et contra canonum disciplinam dissensio generatur.

 

Nuper et enim non absque coniuentia gloriae uestrae, sicut credimus, euocati parisius uenientes nouam inauditam que ordinationem in castro dunensi, parrociam denique carnotina, factam fuisse cognouemus.

 

Quam rem licet uix credere possumus cum consensu gloriae uestrae fieri potuisse, tamen si cuiuscumque praua suggessione praeuenti in hac tam obscena et ecclesiae uniuersae contraria consensistis, ab huiusmodi scandali defensione sinceritatis uestrae conscientiam expietis; quia satius est, ut ille, qui ambitionis instinctu rem tam nefariam dolosa ambitione conpetiit, per satisfactionem paenitentiae reatum suum abluere conpellatur, quam uestra puretas, quod auertat diuinitas, huius facinoris contagione maculetur.

 

Et quia nobis necesse fuit, ut iuxta canonum constituta personae temerariae deberet praesumptio coerceri, ideo salutis obsequium digno in christo officiositatis et reuerentiae cultu praebentes poscemus, ut uos, quos deus et culmine praecipuos et sinceritate praeclaros esse praecepit, non quocumque aut quorumcumque temerario consilio ad defensanda huiusmodi scandala misceatis, quia deum suffecit nosse nos nequaquam paenetus uelle contra uos diuinam iracundiam promoueri.

 

Annis multis gloriam regni uestri potentia diuina cum omni felicitate conseruet, domne gloriosissime et praecellentissime domne.

 

Venerator uester sapaudus episcopus salutare praesumo.

 

Humelis uester phylippus reuerenter audeo salutare.

 

Humelis uester priscus reuerenter audeo salutare.

 

Humelis uester constitutus reuerenter salutare praesumo.

 

Laban peccator salutare praesumo.

 

Humilis uester felix audeo salutare.

 

Item felix humelis uester audeo salutare.

 

Germanus peccator, proprius uester, etsi praesumptiosus, audeo salutare et supplicio, ut non dispicias suggessionem sacerdotum.

 

Lucritius uenerator uester humiliter saluto.

 

Climentinus uenerator uester humiliter saluto.

Syagrius humilis uester reuerenter salutare praesumo.

 

Gallomagnus humelis uester reuerenter salutare praesumo.

 

Optatus humelis uester reuerenter saluto.

 

Salunius seruus uester reuerenter saluto.

 

Item salunius humelis uester debita reuerentia salutare praesumo.

 

Quinidius humelis uester saluto.

 

Promotus humelis uester seruienter saluto.

 

Siluester humelis uester reuerenter saluto.

 

Genesius humelis uester reuerenter saluto.

 

Polemius peccator et humelis uester reuerenter saluto.

 

Palladius peccator reuerenter saluto.

 

Victor peccator reuerenter salutare praesumo.

 

Sagittarius humelis uester reuerenter saluto.

 

Aunaarius humelis uester reuerenter saluto.

 

Esychius cliens et humelis uester reuerenter audeo salutare.

 

Claudianus episcopus humelis uester salutare praesumo.

 

Desiderius episcopus humelis uester salutare praesumo.

 

Pappolus humelis uester salutare praesumo.

 

Heraclius peccator humelis uester salutare praesumo.

 

Tetradius peccator reuerenter salutare praesumo.

 

Licerius peccator reuerenter saluto.

 

Leudobaudis peccator subscripsi.

 

Data epistola sub die iii iduum septembrium, anno xii regum domnorum nostrorum, parisius.

